ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ և ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋև 2018Թ. ՄԱՐՏԻ 30-ԻՆ ՍՏՈՐԱԳՐՎԱԾ ԹԻՎ CAM 100702 E ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՓՈՓՈԽՈՒԹՅԱՆ ՀԱՄԱՁԱՅՆԱԳԻՐ N1-Ի ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

2016թ. նոյեմբերի 30-ին ստորագրված «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1007 01 E» 40 մլն եվրո գումարի չափով բյուջետային աջակցության վարկային համաձայնագրի շրջանակներում 2018թ. մարտի 30-ին ստորագրվել է «Հայաստանի Հանրապետության կառավարության և Զարգացման ֆրանսիական գործակալության միջև թիվ CAM 1007 02 E» ֆինանսավորման համաձայնագիրը (այսուհետ՝ Համաձայնագիր): Համաձայնագրով նախատեսվում է ՀՀ պետական եկամուտների կոմիտեին (այսուհետ՝ ՊԵԿ) տրամադրել 500.0 հազ. եվրոն չգերազանցող գումարի չափով դրամաշնորհ` Միասնական հարկային օրենսգրքի ամբողջական կիրարկումը նախապատրաստելու, ֆիսկալ բարեփոխումներին հետամուտ լինելու և հարկաբյուջետային վարչարարության ծրագիրը (այսուհետ` Ծրագիր) ֆինանսավորելու նպատակով: Ծրագիրը բաղկացած է հետևյալ բաղադրիչներից.

1.  Կարճաժամկետ տեխնիկական աջակցություն (50.0 հազ. եվրո). Միասնական հարկային օրենսգրքի կիրարկում: Մասնավորապես՝ 

· հարկային հայտարարագրերի նոր ձևերի մշակում, 
· հարկային ուղեցույցների մշակում,
· հարկատուների և հարկային տեսուչների վերապատրաստման պարզեցում և ակտիվացում, 
· տարածաշրջանում նոր հարկային օրենսգրքի վերաբերյալ օգտակար տեղեկատվության տարածում. 
2. Երկարաժամկետ տեխնիկական աջակցություն (450.0 հազ.եվրո). TADAT-ի եզրա​հան​գումների բավարարում: Մասնավորապես՝ 

· հարկային կարգապահության նկատմամբ վերահսկողության և կիրարկման ազդեցության գնահատում, 
· հիմնական ցուցանիշների ներկայացում, 
· միջազգային ստանդարտներին համապատասխան ԱԱՀ-ի վերադարձման գործընթացի բարելավում: 
Ընդ որում՝ Բաղադրիչ 1-ում և Բաղադրիչ 2-ում նշված գործողությունները կարող են համապատասխանեցվել և թարմացվել՝ ծրագրի կարիքներին համապատասխան:   

Ըստ Համաձայնագրի, Բաղադրիչ 1-ի համար նախատեսված միջոցները (Կանխավճարը) պետք է  կազմեին միջոցների 1-ին մասհանումը, իսկ Բաղադրիչ 2-ի համար նախատեսված հաջորդ մասնահանումները պետք  է կատարվեին Կանխավճարի տրամադրումից հետո: 
Համաձայնագրի ստորագրման հետաձգմամբ պայմանավորված՝ Բաղադրիչ 1-ով նախատեսված նպատակները (Միասնական հարկային օրենսգրքի կիրարկումը) կորցրել են իրենց արդիականությունը: Մինչդեռ, Բաղադրիչ 2-ի նպատակների իրագործման ուղղությամբ կատարվել են բազմաթիվ աշխատանքներ, այդ թվում՝ ֆրանսիական կողմը ներգրավվել է «Expertise France» կազմակերպությունը որպես կապալառու, 2019թ. հուլիսի 11-ին ստորագրվել է ՀՀ ՊԵԿ և «Expertise France»-ի միջև Խորհրդատու ծառայությունների մատուցման պայմանագիրը և սահմանվել ծառայությունների շրջանակն ու նախահաշիվը, 2019թ. օգոստոսի 8-ին ստորագրվել է №CAM.1007.02.E ֆինանսավորման համաձայնագրով նախատեսված ՊԵԿ և ՀՀ ՖՆ միջև ենթադրամաշնորհային համաձայնագիրը, 2019թ. սեպտեմբերին «Expertise France»-ը մեկնարկել է համապատասխան հետազոտությունները, և այլն: Արդյունքում, դրամաշնորհային ծրագրից Կանխավճար չի կատարվել, ինչի հետևանքով չեն իրականացվել նաև Բաղադրիչ 2-ի համար նախատեսված  մասհանումներ: 

Հաշվի առնելով վերոգրյալը, ինչպես նաև այն հանգամանքը, որ Ծրագրի ավարտը Համա​ձայնագրով նախատեսված էր 2019 թվականի դեկտեմբերի 31-ը՝ ֆրանսիական կողմի առաջարկությամբ նախաձեռնվել են սույն փոփոխությունները, որոնցով ակնկալվում է Բա​ղադրիչ 1-ի համար նախատեսված միջոցներն ուղղել ՀՀ հարկային վարչարարության համար ավելի արդի նպատակների ուղղությամբ և հնարավորություն ընձեռել մեկնարկելու Բա​ղադ​րիչ 2-ի համար նախատեսված աշխատանքների ֆինանսավորումը: Միաժա​մա​նակ, անհրաժեշտություն է առաջացել երկարաձգելու Համաձայնագրի գործողության ժամ​կետը մինչև 2021 թվականի դեկտեմբերի 31-ը:
Ելնելով վերոգրյալից և նկատի ունենալով «Միջազգային պայմանագրերի մասին» ՀՀ օրենքի 16-րդ հոդվածի 6-րդ մասի դրույթները` նպատակահարմար են համարում Հա​յաս​​տանի Հանրապետության կառավարության և Զարգացման ֆրանսիական գործա​կալու​թյան միջև 2018թ. մարտի 30-ին ստորագրված թիվ CAM 100702 E ֆինանսավորման համա​ձայ​նագրի փոփոխության համաձայնագիր N1-ի հաստատումը: 
